
ज्योतिष शास्त्र के मुताबिक, बेलपत्र, धतूरा 
और आक (अकौआ) के पुष्प केवल अर्पित 
करने भर से भोले बाबा प्रसन्न नहीं होते है।  
इन पौधों को लगाकर और प्रकृति के संरक्षण में 
सहयोग करके ही शिवशक्ति वास्तव में प्रसन्न 
होती है।
आज के समय में लोग पौधे लगाने के बजाय 
उन्हें तोड़कर ईश्वर को अर्पित करने में अधिक 
रुचि दिखाते हैं। यही कारण है कि कभी जंगली 
समझे जाने वाले आक और धतूरा के पौधे 
भी अब शहरों ही नहीं बल्कि गांवों में भी 
आसानी से दिखाई नहीं देते हैं। महाशिवरात्रि 
और सावन के सोमवार पर लोग बेलपत्र की 
पूरी डालियां तक तोड़ लेते हैं। मंदिरों के बाहर 
कुछ पत्तियों, धतूरा और आक के फूलों की 
कीमतें आसमान छूने लगती हैं। यदि पुरुष और 
प्रकृति के स्वरूप शिवशक्ति को प्रसन्न करना 
है। तो उनके प्रिय पौधों को केवल तोड़कर 
अर्पित करने के बजाय उन्हें लगाकर प्रकृति को 
हरा-भरा बनाए रखने का संकल्प लेना चाहिए। 

शिवशक्ति की आराधना में सबसे महत्वपूर्ण 
मन का भाव है। यदि संपूर्ण पूजन सामग्री हो 
लेकिन मन में श्रद्धा न हो, तो सब व्यर्थ है। 
अगर सच्चा भाव हो तो बिना अधिक सामग्री के 
भी भोलेनाथ प्रसन्न हो जाते हैं। बेलपत्र प्रकृति 
के तीन गुणों- रजस, सत्व और तमस, का 
प्रतीक माना जाता है।

रजस सृष्टि के निर्माणकर्ता ब्रह्मा का प्रतीक है, 
सत्व सृष्टि के पालनकर्ता भगवान विष्णु का 
और तमस संहार के देवता भगवान शिव का 
प्रतीक है। मान्यता है कि श्रीराम ने भी रावण का 
वध करने से पहले भगवान शिव की आराधना 
की थी। व्यक्ति के स्वभाव और शरीर में इन 
तीनों गुणों का संतुलन बना रहे, इसी भावना 

से शिवजी को बेलपत्र अर्पित किया जाता है। 
धतूरा उस विष का प्रतीक है जिसे ग्रहण कर 
भोलेनाथ नीलकंठ बने। यह त्याग और संरक्षण 
का संदेश देता है। शिव बनने का अर्थ है प्रकृति 
और सृष्टि की रक्षा के लिए कठिनाइयों को 
स्वीकार करना। इसलिए जो भी शिवभक्त 
हैं, उन्हें प्रकृति के संरक्षण में सक्रिय भूमिका 
निभानी चाहिए। तभी शिवशक्ति की सच्ची 
कृपा प्राप्त होती है। 
अक्सर देखा जाता है कि किसी विशेष पर्व पर 
लोग अपने आसपास के मंदिरों को छोड़कर 
बड़े या प्रसिद्ध मंदिरों में पूजा करने जाते हैं। 
परिणामस्वरूप, एक-दो प्रमुख मंदिरों में इतनी 
भीड़ हो जाती है कि श्रद्धालुओं को खड़े होने 
तक की जगह नहीं मिलती है। कई बार दूर से 
ही दूध और जल फेंककर चढ़ाया जाता है, जो 
न तो उचित विधि है और न ही श्रद्धा की सही 
अभिव्यक्ति। इसके बजाय अपने क्षेत्र के मंदिर 
में शांत और श्रद्धापूर्वक पूजा करना अधिक 
श्रेष्ठ है। इससे स्थानीय मंदिरों में भी रौनक 
बनी रहती है और आप भी एकाग्रता और शांति 
से शिवपूजन कर सकते हैं। 

एजेंसी | इंदौर

आईसीसी मेन्स टी20 वर्ल्ड कप में 
बड़ा उलटफेर देखने को मिला। 
जिम्बाब्वे और आयरलैंड के बीच 
होने वाला मुकाबला लगातार बारिश 
के कारण रद्द हो गया। इस रद्द 
मैच की वजह से ऑस्ट्रेलिया का 
टी20 वर्ल्ड कप में सफर खत्म हो 
गया। पल्लेकेले इंटरनेशनल क्रिकेट 
स्टेड‍ियम में बिना परिणाम खत्म 
हुए इस मैच में दोनों टीमों जिम्बाब्वे 
और आयरलैंड को एक-एक अंक 
मिला, और यही अंक जिम्बाब्वे को 
सुपर 8 में पहुंचाने के लिए पर्याप्त 
साबित हुआ।
 इस नतीजे के बाद ऑस्ट्रेलिया की 
टी20 वर्ल्ड कप की उम्मीदें पूरी 
तरह खत्म हो गईं। जिम्बाब्वे के पांच 
अंक हो गए, जबकि ऑस्ट्रेलिया 
अपने आखिरी मैच में जीत दर्ज 
कर भी अधिकतम चार अंक तक 
ही पहुंच सकता था। ओमान पहले 
ही टूर्नामेंट से बाहर हो चुका था और 
इस `नो रिजल्ट` ने आयरलैंड की 

राह भी बंद कर दी। ऑस्ट्रेलिया की 
स्थिति एक दिन पहले ही कमजोर 
हो गई थी, जब उन्हें श्रीलंका के 
खिलाफ करारी हार झेलनी पड़ी। 
श्रीलंका ने शानदार प्रदर्शन करते हुए 
लक्ष्य का पीछा आसानी से किया, 
जिसमें पथुम न‍िसंका की शतकीय 
पारी निर्णायक रही इस जीत के साथ 

श्रीलंका ने सुपर 8 में अपनी जगह 
पक्की कर ली थी।
ऑस्ट्रेलिया को इससे पहले जिम्बाब्वे 
से भी हार मिली थी, जबकि उनकी 
इकलौती जीत आयरलैंड के खिलाफ 
आई थी। कुल मिलाकर उनका 
अभियान निराशाजनक रहा। वैसे 
आयरलैंड और जिम्बाब्वे के बीच 

हुए इस मुकाबले में तकनीकी तौर 
पर किसी टीम को जीत नहीं मिली, 
लेकिन बार‍िश का सबसे बड़ा 
फायदा जिम्बाब्वे को हुआ, जिसने 
इस मैच के र‍िजल्ट के साथ सुपर 
आठ में जगह बना ली। वहीं टूर्नामेंट 
से ऑस्ट्रेलिया और आयरलैंड 
की व‍िदाई हो गई। जिम्बाब्वे ने 3 

मैचों में 2 मैच जीते और एक रद्द 
रहा, जिसकी बदौलत उसके पांच 
अंक हुए। वहीं इस ग्रुप से श्रीलंका 
3 में से 3 मैच जीतकर पहले ही 
क्वाल‍िफाई कर चुका है। अब इस 
ग्रुप से श्रीलंका और जिम्बाब्वे आगे 
बढ़ गए हैं। वहीं इनके अलावा 
इंग्लैंड, भारत, साउथ अफ्रीका, 
न्यूजीलैंड, और वेस्टइंडीज भी 
सुपर 8 में अपनी जगह बना चुके 
हैं। अब आखिरी सुपर 8 स्थान 
के लिए पाक‍िस्तान और अमेर‍िका 
के बीच मुकाबला बचा है। ऐसे में 
पाकिस्तान का नामीबिया के खिलाफ 
18 फरवरी को होने वाला मुकाबला 
बेहद अहम है। ऑस्ट्रेलिया के पास 
क्वालिफाई करने का रास्ता बेहद 
मुश्किल था। उन्हें उम्मीद थी कि 
आयरलैंड, ज‍िम्बाब्वे को हरा दे। 
इसके बाद ऑस्ट्रेलिया को अपने 
अंतिम मैच में ओमान पर बड़ी 
जीत दर्ज करनी थी। साथ ही उन्हें 
अन्य मैचों के नतीजों पर भी निर्भर 
रहना पड़ता। लेकिन बारिश ने सारे 
समीकरण खत्म कर दिए।

एजेंसी । नई दिल्ली
 

सुपरस्टार शाहरुख खान का सोशल 
मीडिया गेम इन दिनों खूब चर्चा में 
है। उनके इंस्टाग्राम अकाउंट @
iamsrk को ऑलमोस्ट 5 करोड़ 

लोग फॉलो 
क र ते 
हैं और 
श ा ह रु ख 
स ो श ल 
म ी डिय   ा 
पर काफी 
ए क ् टि व 
भी रहते 

हैं। मगर हाल ही में ये खुलासा 
हुआ कि ये शाहरुख का पहला 
इंस्टाग्राम अकाउंट नहीं है। मगर 
इससे भी दिलचस्प ये है कि करीब 
14 सालों से बंद पड़ा शाहरुख का 
पहला इंस्टाग्राम अकाउंट अचानक 
एक्टिव हो गया। ये खुराफात की 
है एक हैकर ने जो खुद शाहरुख 

का तगड़ा फैन निकला। हाल ही 
में सोशल मीडिया प्लेटफॉर्म एक्स 
पर एक यूजर ने शाहरुख के पहले 
इंस्टाग्राम अकाउंट के बारे में बात 
की थी। इस यूजर ने लिखा था कि 
शाहरुख का एक इंस्टाग्राम अकाउंट 
होता था, जिसका पासवर्ड भूलने 
के बाद उन्होंने ये नया अकाउंट 
बनाया था, जो वो अब यूज करते 
हैं। बाद में इस यूजर ने शाहरुख के 
उस पहले अकाउंट का स्क्रीनशॉट 
भी शेयर किया, जिसका यूजरनेम 
@picsrk था। ये चर्चा शुरू होने 
के बाद कई मीडिया आउटलेट्स 
ने शाहरुख की पुरानी पब्लिसिस्ट 
मांडवी शर्मा के एक पुराने पॉडकास्ट 
का रेफरेंस देते हुए खबरें भी चलाईं। 
इस पॉडकास्ट में मांडवी ने भी 
कहा था कि शाहरुख अपने पहले 
इंस्टाग्राम अकाउंट का पासवर्ड भूल 
गए थे। क्योंकि तब वो इसे बहुत 
सीरियसली नहीं ले रहे थे। मगर 
दूसरी बार में उन्हें ये एहसास था कि 

कितने लोग उन्हें फॉलो कर रहे हैं, 
इसलिए उन्हें सोशल मीडिया पर भी 
एक्टिव रहना चाहिए। लेकिन एक 
तरफ शाहरुख के पहले इंस्टाग्राम 
अकाउंट पर चर्चा छिड़ रही थी, 
दूसरी तरफ उनके इस अकाउंट पर 
एक संदिग्ध मगर दिलचस्प हरकत 
नजर आ रही है। सारी चर्चा के बीच 
लोग शाहरुख का पहला इंस्टाग्राम 
अकाउंट खोजने लगे। इस अकाउंट 
पर शाहरुख ने 2012 में तीन पोस्ट 
किए थे, जो अभी भी हैं। मगर संडे 
को देर रात इस अकाउंट @picsrk 
से एक संदिग्ध इंस्टा स्टोरी लगाई 
गई, जो ये खबर लिखे जाने तक 
मौजूद है  स्टोरी पर लिखा गया 
मैसेज किसी हैकर की तरफ से 
लगता है, जिसने लिखा है- `गाइज 
मैं शाहरुख नहीं हूं। मैं बस एक 
रैंडम शख्स हूं, जो बोर हो रहा था 
इसलिए पासवर्ड गेस करने लगा 
और लॉगइन करने में कामयाब हो 
गया, बस इतनी सी बात है।` इस 

व्यक्ति ने ये भी रिवील किया कि 
उसने शाहरुख के इस अकाउंट से 
कई लोगों से बातें भी की हैं। `मैं 
जितने लोगों तक पहुंच सकता था, 
मैंने उनसे बात की। ये बताते हुए कि 
मैं शाहरुख नहीं हूं ताकि किसी को 
कोई झूठी उम्मीद न दूं।
 जिनको मैं रिस्पॉन्स नहीं दे पाया 
उनसे माफी।  जो ये जानते हुए 
भी मुझसे बात करने में इंटरेस्टेड 
थे कि मैं वो (शाहरुख) नहीं हूं, 
उनका भी शुक्रिया और खुशी हुई 
कि आपने बात की।` शाहरुख के 
इस अकाउंट से ये स्टोरी पोस्ट करने 
वाले ने ये भी लिखा कि `किंग के 
लिए और उनके वर्ल्डवाइड फैन्स 
के लिए सम्मान दिखाते हुए` वो 
इस अकाउंट को वैसा ही छोड़कर 
जा रहा है, जैसा ये पहले था। अब 
देखना है कि क्या शाहरुख की टीम 
उनके इस पहले अकाउंट को फिर 
से सुरक्षित करवाने की कोशिश 
करती है या नहीं।

समर न्यूज । नई दिल्ली

ICC मेन्स T20 वर्ल्ड कप 2026 
में भारत का शानदार अभियान 
जारी है। कोलंबो में रव‍िवार (15 
फरवरी) को खेले गए मुकाबले में 
भारत ने पाकिस्तान को 61 रन से 
हराकर टूर्नामेंट में अपनी पकड़ और 
मजबूत कर ली। इस जीत के साथ 
टीम ने सुपर-8 में आधिकारिक रूप 
से क्वालिफाई कर लिया। वैसे भारत-
पाकिस्तान मुकाबले का रोमांच मैदान 
तक ही सीमित नहीं रहा। मैच खत्म 
होने के बाद कैमरों ने एक ऐसा वीड‍ियो 
कैद किया, जिसने सोशल मीडिया 
पर हलचल मचा दी। उस्मान तार‍िक 
पाकिस्तानी टीम की ओर से आउट 
होने वाले आख‍िरी बल्लेबाज रहे। 
उनको हार्द‍िक पंड्या ने आउट किया। 
लेकिन इस आखिरी विकेट गिरने के 
बाद हार्दिक पंड्या, कुलदीप यादव 
और कप्तान सूर्यकुमार यादव के बीच 
थोड़ी तीखी बातचीत हुई। वीडियो में 
इशारों-इशारों में कुछ  होती दिखी, 

जबकि यह सब देख त‍िलक वर्मा 
टेंशन में द‍िखे। वहीं र‍िंकू सिंह माहौल 
शांत कराने की कोशिश की। इन फोटों 
ने तुरंत अटकलों को जन्म दिया और 
सवाल उठा कि क्या भारतीय टीम में 
कुछ गड़बड़ है। भारत और पाकिस्तान 
के बीच यह मुकाबला 15 फरवरी को 
हुआ और सोमवार (16 फरवरी) पूरे 
द‍िन इस बात पर अटकलें लगती रहीं 
कि आख‍िर कुलदीप के साथ क्या हुआ 
है। लेकिन मीडिया पर चल रही बहस 
को ज्यादा लंबा नहीं चलने दिया गया।  
सोमवार शाम को कप्तान सूर्या ने एक 
वीड‍ियो शेयर किया और लिखा-गुस्सा 
छोड़ दो भाई। समें वह कुलदीप के पास 

जाकर उन्हें गले लगाते दिखे। फैन्स ने 
इसे ड्रेस‍िंग रूम बॉन्ड‍िंग बताया और 
पूरे व‍िवाद की  तुरंत निकल गई। ध्यान 
रहे भारत और पाक‍िस्तान के बीच 
रव‍िवार को हुए मुकाबले में भारत ने 
पहले खेलते हुए 175/7 का स्कोर 
खड़ा किया। जहां ईशान किशन ने 40 
गेंदों पर 77 रन की विस्फोटक पारी 
खेली और यही पारी न‍िर्णायक साब‍ित 
हुई। जवाब में पाकिस्तान की टीम 114 
रन पर सिमट गई।  इस जीत के साथ 
टी20 वर्ल्ड कप इतिहास में भारत 
ने पाकिस्तान के खिलाफ 9 में से 8 
मुकाबले जीतकर लंबी चौड़ी बढ़त 
बना ली है। 

14 साल बाद @picsrk से आई स्टोरी, खुद को ‘हैकर फैन’ बताने वाले शख्स ने किया खुलासा

मैच के बाद खिलाड़ियों की बातचीत का वीडियो वायरल

शिव आराधना का सच्चा मार्ग: पौधे लगाएं, प्रकृति बचाएं

बारिश बनी ऑस्ट्रेलिया की राह में रोड़ा

पाकिस्तान की 102 रन से धमाकेदार जीत, सेमीफाइनल में हो सकती है भारत से भिड़ंत

बेलपत्र, धतूरा और आक केवल अर्पण से नहीं, संरक्षण से प्रसन्न होते हैं भोलेनाथ

सूर्यकुमार ने कुलदीप को गले लगाकर मनाया जिम्बाब्वे-आयरलैंड मैच रद्द, एक अंक ने जिम्बाब्वे को दिलाया सुपर-8 का टिकट

एजेंसी । नई दिल्ली

इंडिया एआई इम्पैक्ट समिट 2026 में 
इस बार टेक से ज्यादा एक रोबोट डॉग 
चर्चा में रहा। Summit के पवेलियन 
एरिया में दिखा एक चार पैरों वाला 
रोबोट अचानक सोशल मीडिया पर 
वायरल हो गया। लोग इसे देखकर रुक 
गए, वीडियो बनाए और शेयर करने 
लगे। कुछ ही घंटों में यह रोबोट डॉग 
इंटरनेट पर ट्रेंड करने लगा। बाद में 
सामने आया कि यह रोबोट चीन की 
कंपनी Unitree Robotics का मॉडल 
है, जिसे Unitree Go2 कहा जाता है। 
Unitree Go2 एक AI-पावर्ड रोबोट 
डॉग है। यह अपने आसपास के माहौल 
को समझ सकता है और खुद से चल 
सकता है। इसमें कैमरा और सेंसर लगे 
होते हैं, जिससे यह रास्ता पहचानता है 
और बाधाओं से बचते हुए आगे बढ़ता 
है। कंपनी की वेबसाइट पर Unitree 
Go2 रोबोट की कीमत 1600 डॉलर 
से 2800 डॉलर तक लिस्टेड। शिपिंग 
के साथ इसकी कीमत भारत में 6 लाख 
रुपये बैठती है। यह रोबोट स्मूद तरीके 

से चल सकता है, मुड़ सकता है और 
हल्की ढलान पर भी मूव कर पाता है। 
इसी वजह से इसे रिसर्च, सिक्योरिटी 
डेमो और टेक शोकेस जैसे इवेंट्स में 
इस्तेमाल किया जाता है। इस रोबोट 
में LiDAR सेंसर दिया गया है, जो 
इसे आसपास की चीजों का थ्री-
डायमेंशनल मैप बनाने में मदद करता 
है। इसके साथ कैमरा और मोशन सेंसर 
भी हैं। यह रियल-टाइम में डेटा प्रोसेस 
कर सकता है। कुछ वर्जन में इसे रिमोट 
कंट्रोल और मोबाइल ऐप से भी ऑपरेट 
किया जा सकता है। रोबोट में बैटरी 
लगी होती है, जो कुछ घंटे तक चल 
सकती है, इस्तेमाल पर निर्भर करता 
है। Unitree Go2 की कीमत इसके 
मॉडल पर निर्भर करती है। इंटरनेशनल 
मार्केट में इसका बेस वर्जन करीब डेढ़ 
लाख रुपये से शुरू होता है। ज्यादा 

फीचर्स वाले वर्जन की कीमत इससे 
ज्यादा जाती है। भारत में इंपोर्ट टैक्स 
और शिपिंग जुड़ने के बाद इसकी 
कीमत और बढ़ सकती है। यही वजह 
है कि यह आम लोगों के लिए नहीं, 
बल्कि कॉलेज, लैब, स्टार्टअप और 
रिसर्च टीम के लिए बनाया गया प्रोडक्ट 
है। यह रोबोट Summit में इसलिए 
वायरल हुआ क्योंकि लोग इसे पहली 
बार इतने करीब से देख रहे थे। चलती-
फिरती मशीन को लाइव देखकर भीड़ 
जमा हो गई। सोशल मीडिया पर इसके 
क्लिप्स फैलते ही लोगों में उत्सुकता 
और बढ़ गई। कुछ यूजर्स ने इसकी 
तुलना फिल्मों में दिखने वाले रोबोट 
से भी कर दी। 
इसके वायरल होने की एक वजह यह 
भी रही कि यह रोबोट किसी इंडियन 
लैब का नहीं, बल्कि चीन की कंपनी 
का प्रोडक्ट है। Summit में विदेशी 
टेक को इस तरह दिखाया जाना भी 
चर्चा का विषय बन गया। कुछ लोगों ने 
सवाल उठाया कि ऐसे मंच पर इंडियन 
इनोवेशन को ज्यादा जगह मिलनी 
चाहिए।

इसलिए है चर्चा में Unitree Go2 

एजेंसी ।  ढाका 
 

बांग्लादेश में नई सरकार का गठन हो 
चुका है। प्रधानमंत्री पद की शपथ लेने 
के बाद तारिक रहमान ने भारत के 
साथ पिछले 1 साल के अंदर खराब 
हुए रिश्ते सुधारने की कोशिश तेज कर 
दी है। बांग्लादेश के नए खेल मंत्री 
अमीनुल हक ने कहा है कि वह भारत 
के साथ संबंध बेहतर करना चाहते 
हैं। खेल मंत्री के रूप में शपथ लेने 
के बाद अमीनुल हक ने कहा कि 
वह भारतीय क्रिकेट कंट्रोल बोर्ड 
(बीसीसीआई) और भारत के साथ 
रिश्ते सुधारना चाहते हैं और सारे मुद्दों 
को जल्द सुलझाना चाहते हैं। उन्होंने 
कहा, “शपथ लेने के बाद, मैं संसद 
भवन में भारत के डिप्टी हाई कमिश्नर 
से मिला। उनसे टी20 विश्व कप पर 
बात की। यह एक अच्छी बातचीत 
थी। मैंने उनसे कहा कि हम इस मुद्दे 
को बातचीत से जल्दी सुलझाना 

चाहते हैं। हम सभी पड़ोसी देशों के 
साथ दोस्ताना रिश्ते बनाए रखना 
चाहते हैं।” अमीनुल हक ने कहा, 
“खेल के साथ-साथ अन्य क्षेत्रों में भी 
हम भारत के साथ अच्छे संबंध चाहते 
हैं। राजनीतिक दिक्कतों के कारण, 
हम टी20 विश्व कप नहीं खेल सके। 
अगर चर्चा हुई होती, तो उन मुद्दों का 
समाधान हो गया होता और हमारी 
टीम विश्व कप का हिस्सा होती।” 
बांग्लादेश में हिंदुओं के खिलाफ 
हो रही हिंसा के बाद बीसीसीआई 
ने केकेआर को बांग्लादेश के तेज 
गेंदबाज मुस्तफिजुर रहमान को 
आईपीएल 2026 की अपनी टीम 
से बाहर करने का आदेश दिया था। 
केकेआर ने बोर्ड का आदेश माना था। 
इसके बाद बांग्लादेश क्रिकेट बोर्ड ने 
विश्व कप 2026 के लिए अपनी टीम 
को भारत भेजने से इनकार कर दिया 
और अपने मैच श्रीलंका में शिफ्ट 
करने की मांग आईसीसी से की। 

BCCI के साथ बेहतर संबंध 
चाहते हैं: बांग्लादेश खेल मंत्री

एजेंसी ।  कोलंबो
 

कोलंबो के सिंहली स्पोर्ट्स क्लब 
में पाकिस्तान ने टॉस जीतकर पहले 
बल्लेबाजी करते हुए 199/3 का विशाल 
स्कोर खड़ा किया। लक्ष्य का पीछा करने 
उतरी नामीबिया की टीम पाकिस्तानी 
स्पिनरों के सामने टिक नहीं सकी और 
पूरी टीम महज 97 रनों पर ढेर हो गई।
ICC मेंस T20 वर्ल्डकप 2026 में 
कोलंबो के सिहंलीज स्पोर्ट्स क्लब 
में पाकिस्तान ने शानदार प्रदर्शन करते 
हुए नामीबिया को 102 रन से करारी 
शिकस्त दी और सुपर-8 में अपनी जगह 
पक्की कर ली। वहीं इस जीत के साथ 
पाक‍िस्तान ने कई रिकॉर्ड भी अपने नाम 
किए। टॉस जीतकर पहले बल्लेबाजी 
करते हुए पाकिस्तान ने आक्रामक अंदाज 
दिखाया। शीर्ष क्रम के बल्लेबाजों ने तेज 
शुरुआत दिलाई और मिडिल ऑर्डर ने 
उसे बड़े स्कोर में बदल दिया।
पाकिस्तानी बल्लेबाजों ने मैदान के चारों 

ओर शॉट लगाए। पाकिस्तान टीम की 
ओर से साहिबजादा फरहान की शतकीय 
पारी निर्णायक रही। जिसकी बदौलत 
पाकिस्तान ने नामीब‍िया के ख‍िलाफ 
199/3 का स्कोर बनाया। उन्होंने 11 
चौके, 4 छक्के की मदद से 57 गेंदों 
पर शतक जड़ा। ये साहिबजादा फरहान 
का नामीब‍िया के ख‍िलाफ टी 20 वर्ल्ड 
कप 2026 का आंकड़ा रहा। उन्होंने 
कुल म‍िलाकर मैच में 58 गेंद खेली और 
नाबाद 100 रन जड़कर लौटे। इससे 
पहले सैम अयूब 14 रन बनाकर आउट 
हो गए। कप्तान सलमान आगा ने तेज 
खेल दिखाया और 23 गेंद में 38 रन 
बनाए। ख्वाजा नफे 5 रन ही बना सके।
वहीं शादाब खान ने भी अच्छी फिनिशिंग 
की और 22 गेंद में 36 रन बनाकर 
नाबाद रहे।  जवाब में रनचेज के लिए 
उतरी नामीब‍िया की टीम महज 97 रनों 
पर 17।3 ओवर में लुढ़क गई। इस जीत 
के साथ पाकिस्तान की सुपर 8 में एंट्री 
हो गई।

पाकिस्तान की तरफ से गेंदबाजी में 
उस्मान तार‍िक ने 4 तो शादाब खान ने 
3 व‍िकेट झटके। पाकिस्तान के स्पिनर 
उस्मान तारिक ने टी20 वर्ल्ड कप 
इतिहास में शानदार गेंदबाजी करते हुए 
नया रिकॉर्ड अपने नाम किया। उन्होंने 
ICC मेन्स टी20 वर्ल्ड कप में 4/16 का 
प्रदर्शन किया, जो किसी भी पाकिस्तान 
स्पिनर का दूसरा सर्वश्रेष्ठ आंकड़ा है। 
इस लिस्ट में अब भी टॉप पर शाहिद 

अफरीदी हैं, जो 2009 में नीदरलैंड्स के 
खिलाफ 4/11 के लिए थे। 
वहीं इस मुकाबले में पहले टॉस जीतकर 
पाक‍िस्तान ने पहले बल्लेबाजी चुनी 
थी। सलमान अली आगा ने इस मैच के 
लिए टीम में दो बदलाव किए हैं। पहला 
सलमान मिर्जा और ख्वाजा नफे को 
प्लेइंग इलेवन में जगह दी, जबकि शाहीन 
शाह आफरीदी और अबरार अहमद को 
बाहर बैठाया गया। 

वहीं नामीबिया ने भी दो परिवर्तन किए थे 
। 20 वर्षीय जैक ब्रासेल को 17 साल 
के मैक्स हिंगो की जगह टीम में शामिल 
किया गया है।
इस वर्ल्ड कप कप तीसरा शतक  वैसे 
29 साल के साह‍िबजादा फरहान का यह 
टी20 इंटरनेशनल में पहल शतक रहा। 
वहीं इस टी20 वर्ल्ड कप का यह तीसरा 
शतक था। इससे पहले श्रीलंका के पथुम 
न‍िसंका और कनाडा के युवराज सामरा 
शतक जड़ चुके हैं। 
T20 वर्ल्ड कप में पाकिस्तान के लिए 
सबसे बड़ी व्यक्तिगत पारियां 111* – 
अहमद शहजाद vs बांग्लादेश, मीरपुर, 
2014 100* – साहिबजादा फरहान 
vs नामीबिया, कोलंबो एसएससी, 
2026 94 रन – उमर अकमल vs 
ऑस्ट्रेलिया, मीरपुर, 2014 फरहान का 
शतक T20 वर्ल्ड कप में पाकिस्तान की 
दूसरी सबसे बड़ी पारी है।
T20 वर्ल्ड कप में पाकिस्तान के सबसे 
बड़े टीम स्कोर 201/5 vs बांग्लादेश, 

कोलकाता, 2016 199/3 vs नामीबिया, 
कोलंबो एसएससी, 2026 191/6 
vs ऑस्ट्रेलिया, ग्रोस आइलेट, 2010 
191/5 vs ऑस्ट्रेलिया, मीरपुर, 2014 
नामीबिया के खिलाफ बना 199/3 अब 
T20 वर्ल्ड कप में पाकिस्तान का दूसरा 
सबसे बड़ा स्कोर है। T20 वर्ल्ड कप में 
पाकिस्तान की सबसे बड़ी जीत (रनों 
के अंतर से)
l102 रन बनाम नामीबिया, कोलंबो 
SSC, 2026 l82 रन बनाम नीदरलैंड, 
लॉर्ड्स, 2009 l72 रन बनाम 
स्कॉटलैंड, शारजाह क्रिकेट स्टेडियम, 
2021 l55 रन बनाम बांग्लादेश, ईडन 
गार्डन्स, 2016
T20 वर्ल्ड कप में पाकिस्तान के 
खिलाफ सबसे छोटा स्कोर
l91/9 – नीदरलैंड, पर्थ स्टेडियम, 
2022 l93 – नीदरलैंड, लॉर्ड्स, 
2009 l97 – नामीबिया, कोलंबो 
SSC, 2026 l99 – न्यूजीलैंड, द 
ओवल, 2009

आखिरकार सुपर 8 में पहुंचने में कामयाब रहा पाकिस्तान

समर न्यूज ।  मथुरा
 

भारतीय क्रिकेटर व‍िराट कोहली 
और बॉलीवुड अभिनेत्री अनुष्का 
शर्मा एक बार फिर आध्यात्मिक 
मार्ग की ओर कदम बढ़ाते हुए संत 
प्रेमानंद महाराज जी के दर्शन के 
लिए मंगलवार (17 फरवरी) को 
वृंदावन पहुंचे। जहां उन्होंने बेहद 
सादगी से जमीन पर बैठकर प्रवचन 
सुना और भक्ति भाव में लीन नजर 
आए।
मथुरा के वृंदावन में भारतीय 
क्रिकेटर विराट कोहली और 
अभिनेत्री अनुष्का शर्मा प्रेमानंद 
महाराज से एकांतिक वार्ता और 
दर्शन करने पहुंचे। सुबह लगभग 
5:30 बजे केली कुंज आश्रम 
वृंदावन पहुंचे जहां लगभग 1 घंटे 
तक रहे और प्रेमानंद महाराज जी से 
वार्ता की। इस दौरान स्टार कपल ने 
बेहद सादगी भरे अंदाज में प्रेमानंद 

महाराज का सत्संग सुना। दर्शन 
करने के बाद उनकी गाड़ी केलीकुंज 
आश्रम के बाहर जाम में फंस गई 
और प्रशंसक भी उन्हें देखने के लिए 
उमड़ पड़े।
काली गाड़ी में बैठकर आए विराट 
कोहली अनुष्का शर्मा पहले भी 
कई बार प्रेमानंद महाराज जी के 
दर्शन करने आ चुके हैं। रिपोर्टों के 

अनुसार- फरवरी 2026 के मध्य 
तक की विराट कोहली लंदन में 
समय बिताने के बाद भारत (मुंबई) 
लौटे थे। अब वे आगामी IPL 
2026 में रॉयल चैलेंजर्स बेंगलुरु 
(RCB) की ओर से खेलते हुए 
नजर आएंगे, जो इस बार अपने 
खिताब ड‍िफेंड करने के लिए तैयार 
है। कोहली हाल ही में भारत और 

न्यूलीलैंड के बीच हुई सीरीज में 
खेलते दिखे थे। यहां उन्होंने 3 मैचों 
में 240 रन  80 के एवरेज और 
105।26 के स्ट्राइक रेट से बनाए 
थे।
प‍िछले साल 2025 में विराट और 
अनुष्का ने तीन बार  वृंदावन का 
दौरा किया था। इससे पहले जनवरी 
में भी विराट, अनुष्का और उनके 
बच्चे बच्चे प्रेमानंद जी महाराज का 
आशीर्वाद लेने वृंदावन पहुंचे थे। 
वहीं, मई महीने में विराट कोहली के 
टेस्ट क्रिकेट से संन्यास की घोषणा 
के ठीक एक दिन बाद भी दोनों ने 
महाराज जी से मुलाकात की थी। 
इसके बाद वो द‍िसंबर में भी पहुंचे 
थे। इन मुलाकातों में मुख्य रूप से 
स्टार कपल ने आशीर्वाद लिया। 
पहली मुलाकात में दोनों ने सफलता 
के मंत्र पूछे। तीनों मुलाकातों में 
विराट और अनुष्का काफी भावुक 
और भक्ति भाव में देखे गए।

वृंदावन में संत प्रेमानंद महाराज के दर पर पहुंचे विराट-अनुष्काशाहरुख खान का पुराना इंस्टाग्राम अकाउंट हुआ अचानक एक्टिव केली कुंज आश्रम में एक घंटे तक किया सत्संग, सादगी और भक्ति भाव ने जीता श्रद्धालुओं का दिल


